
K(arolus) etc. universis tam fidelibus quam amicis
suis presentes licteras inspecturis salutem et omne
bonum. Noverit universitas vestra quod, cum Senatus
Populusque Romanus unanimiter [Nos] in Senatorem
Urbis assumpserit vita nostra, Nos volentes universos
cives Romanos velut sub nostra devotione ac regimine
constitutos gaudere nostro presidio et favore, Paulo,
Johanni et Thome de Stephano, fratribus, filiis Johannis
Stephani, Angelo Jacobi Senisi, Nicholao Cutarello,
Petro et Bartholomeo Cutarello, Petro Comiti, Nicholao,
Thome et Iacobo Petri Stephani, civibus Romanis,
familiaribus mercatoribus et mutuatoribus nostris, in
nostra devotione persistentibus, plenam securitatem
per nostrum Regnum Sicilie, Andegavie Provincie et
Forcalquerii Comitatus, nec non per Urbem eiusque
districtum, aliasque terras nostri dominii, tam in personis
quam rebus mercatorum ipsorum, presentium tenore
tribuimus usque ad nostre beneplacitum voluntatis; ita
quod etc. salvis etc. iniungentes etc. proviso quod etc.
Datum Rome, XXVII septembris XII ind., R. n. a. IV.


